
МОНГОЛ УЛСЫН
ЦАХИМ ХӨГЖИЛ, ИННОВАЦ, ХАРИЛЦАА ХОЛБООНЫ 
САЙДЫН ТУШААЛ

[bookmark: _Hlk95291565]2025 оны ... сарын ... өдөр 	      Дугаар ... 		Улаанбаатар хот

Журам шинэчлэн батлах тухай
[bookmark: _Hlk200614069][bookmark: _Hlk169622923]Монгол Улсын Засгийн газрын тухай хуулийн 24 дүгээр зүйлийн 2 дахь хэсэг, Монгол Улсын яамны эрх зүйн байдлын тухай хуулийн 8 дугаар зүйлийн 8.5 дахь хэсэг, Харилцаа холбооны тухай хуулийн 6 дугаар зүйлийн 6.1.14.а дахь заалтыг тус тус үндэслэн ТУШААХ нь:
1.“Төрийн цахим мэдээллийн сан хариуцсан байгууллагаас үйлчилгээ үзүүлэх журам”-ыг хавсралтаар шинэчлэн баталсугай.
2.Журмыг хэрэгжүүлж ажиллахыг Үндэсний дата төв УТҮГ (М.Баттулга)-т, журмын хэрэгжилтэд хяналт тавьж ажиллахыг Цахим хөгжил, инновац, харилцаа холбооны яамны Цахим шилжилтийн бодлого зохицуулалтын газрын дарга /Б.Бат-Өлзий/-д даалгасугай.
3.Энэхүү тушаал батлагдсантай холбогдуулан Цахим хөгжил, харилцаа холбооны сайдын 2022 оны 07 дугаар сарын 06-ны өдрийн “Журам батлах тухай” А/35 дугаар тушаалыг хүчингүй болсонд тооцсугай.


[bookmark: _Hlk200613199]САЙДЫН ҮҮРЭГ ГҮЙЦЭТГЭГЧ 				Ц.БААТАРХҮҮ









[bookmark: _Hlk189642317]Цахим хөгжил, инновац, харилцаа
 холбооны сайдын үүрэг гүйцэтгэгчийн 
2025 оны .... дугаар сарын ....-ны өдрийн
 .... дугаар тушаалын хавсралт

ТӨРИЙН ЦАХИМ МЭДЭЭЛЛИЙН САН ХАРИУЦСАН БАЙГУУЛЛАГААС
ҮЙЛЧИЛГЭЭ ҮЗҮҮЛЭХ ЖУРАМ
Нэг.Ерөнхий зүйл
1.1.Энэ журмын зорилго нь төрийн цахим мэдээллийн сан хариуцсан байгууллагаас хуулийн этгээдэд үзүүлэх үйлчилгээг тодорхойлох, үйлчилгээг хүргэхтэй холбогдон үүсэх харилцааг зохицуулахад оршино.
1.2.Төрийн цахим мэдээллийн сан хариуцсан байгууллага нь Нийтийн мэдээллийн ил тод байдлын тухай хуулийн 33-т заасан байгууллага  (цаашид “Үндэсний дата төв” гэх) байна.
1.3.Энэ журмаар зохицуулаагүй бусад харилцааг Үндэсний дата төвөөс үйлчилгээ авч буй этгээд (цаашид “үйлчлүүлэгч” гэх)-тэй байгуулсан үйлчилгээний гэрээгээр зохицуулна. 
1.4.Үндэсний дата төв дараах үйлчилгээг үзүүлнэ:
1.4.1.төрийн байгууллагад домэйн нэр олгох;
1.4.2.төрийн байгууллагын цахим хуудас байршуулах;
1.4.3.төрийн байгууллагын цахим шуудангийн хаяг олгох;
1.4.4.төрийн байгууллагын мэдээллийн сан байршуулах;
1.4.5.төрийн байгууллагын зохиомол сервер түрээсийн үйлчилгээ;
1.4.6. төрийн байгууллагын зогсуур түрээсийн үйлчилгээ;
1.4.7.“Төрийн мэдээлэл солилцооны систем”-д холбох үйлчилгээ;
1.4.8.“Танилт нэвтрэлтийн систем”-д холбогдох үйлчилгээ;
1.4.9.төрийн байгууллагын үүлэн тооцооллын системийн үйлчилгээ;
1.4.10.интернэтийн дотоод харилцан холболтын үйлчилгээ.
[bookmark: _Hlk105746684]1.5.Энэ журмын 1.4.7, 1.4.8-д заасан үйлчилгээг Нийтийн мэдээллийн ил тод байдлын тухай хуулийн 18.10-д заасан журмын дагуу зохицуулна.
1.6.Энэ журмын 1.4.7, 1.4.8-д зааснаас бусад үйлчилгээний техникийн нөхцөл, үйлчилгээний гэрээний загварыг Үндэсний дата төвийн захирал батална.
1.7.Үйлчилгээ авах хүсэлтийг Үндэсний дата төв ажлын 5 өдрийн дотор шийдвэрлэнэ. Хүсэлт гаргасан этгээд  нь Үндэсний дата төвөөс тодорхойлсон техникийн нөхцөл, шаардлагыг хангаагүй тохиолдолд үйлчилгээ үзүүлэхээс татгалзана.
1.8.Үйлчлүүлэгч нь Үндэсний дата төвөөс шаардсан тухай бүрд мэдээллийн аюулгүй байдлын эрсдэлийн үнэлгээ хийлгэнэ. 
1.9.Үндэсний дата төв нь төлөвлөгөөт техникийн үзлэгээс шалтгаалан үйлчилгээг тодорхой хугацаагаар зогсоох тохиолдолд энэ талаар үйлчлүүлэгчид 48 цагийн өмнө мэдэгдсэн байна. Мэдэгдлийг үйлчлүүлэгчийн бүртгэлтэй цахим шуудангийн хаягаар, эсхүл албан бичгээр хүргүүлнэ.
1.10.Үндэсний дата төв дараах тохиолдолд үйлчилгээг зөрчлийг арилгах хүртэл хугацаанд зогсооно: 
1.10.1.эрх бүхий байгууллагаас шаардсан;
1.10.2.үйлчлүүлэгч үйлчилгээнд тавигдах техникийн нөхцөл, шаардлагыг хангаагүй; 
1.10.3.үйлчлүүлэгч энэ журмын 1.8-д заасныг биелүүлээгүй, эрсдэлийн үнэлгээний тайлангийн дагуу холбогдох арга хэмжээ аваагүй;
1.10.4.үйлчлүүлэгчийн системд мэдээллийн аюулгүй байдлын эрсдэл үүссэн, сэжигтэй хандалт илэрсэн, үйлчлүүлэгчийн кибер аюулгүй байдал алдагдсан, гэрээнд зааснаас өөр зориулалтаар үйлчилгээг ашигласан, гэрээгээр хүлээсэн үүргээ биелүүлээгүй, Үндэсний дата төвийн дэд бүтцийн хэвийн ажиллагаанд нөлөөлөхүйц эрсдэл үүссэн.
	1.11.Үйлчлүүлэгчээс энэ журамд заасан үйлчилгээ үзүүлэхэд шаардлагатай техникийн багтаамж, хязгаарлалтаас давсан үзүүлэлт бүхий үйлчилгээг ашиглах хүсэлт гаргасан тохиолдолд мэдээллийн аюулгүй байдлын эрсдэлийн үнэлгээ, гэрээний хэрэгжилтийн байдлыг харгалзан гэрээнд нэмэлт, өөрчлөлт оруулж болно.
1.12.Үндэсний дата төв нь дэд бүтцийн бэлэн байдал, нөөцийн зохистой хэрэглээг хангах зорилгоор үйлчлүүлэгчийн ашиглаж байгаа техникийн багтаамж үзүүлэлтийг үйлчлүүлэгчид мэдэгдэж багасгаж болно. Энэ тохиолдолд гэрээнд нэмэлт, өөрчлөлт оруулна.
1.13.Үндэсний дата төвийн  дэд бүтцээс гаднах сүлжээ, системд гарсан гэмтэл, саатал, байгалийн давагдашгүй хүчин зүйлээс шалтгаалан үйлчилгээ доголдсоны улмаас үйлчлүүлэгчид учирсан хохирлыг Үндэсний дата төв хариуцахгүй.
1.14.Үйлчилгээтэй холбоотой үйлчлүүлэгчээс гаргасан санал, хүсэлт, гомдлыг Үндэсний дата төв шийдвэрлэнэ. 

Хоёр.Төрийн байгууллагад 
домэйн нэр олгох үйлчилгээ
2.1.Домэйн нэр нь тухайн байгууллагын үйл ажиллагааны үндсэн чиглэлийг илэрхийлсэн үг, эсхүл байгууллагын монгол, англи нэрийн товчлол байх ба орон нутаг, бүсийн товчилсон, галигласан нэр байж болно.
2.2.Төрийн байгууллагад ашиглах домэйн  нэрийг дараах түвшинд ангилна:
 
	Нэгдүгээр 
түвшин
	Хоёрдугаар 
түвшин
	Гуравдугаар 
түвшин
	Дөрөвдүгээр түвшин

	Олон улсын ICANN байгууллагаас Монгол Улсад оноосон дээд түвшний домэйн нэр
	Төрийн захиргааны байгууллагад олгох дээд домэйн нэр
	Төрийн захиргааны байгууллагын эзэмших домэйн нэр
	Нэгж харьяа байгууллагад оноосон дэд домэйн нэр

	.mn
	.gov.mn
	оноосон нэр.gov.mn
	байршил.оноосон нэр.gov.mn


 	2.3.Үндэсний дата төв нь төрийн байгууллагад 2, 3, 4 дүгээр түвшний домэйн нэр (gov.mn)-ийг  олгож, домэйн нэрийн системийн аюулгүй байдал, найдвартай ажиллагааг хариуцна.
2.4.Домэйн нэрийн  3, 4 дүгээр түвшнийг доор дурдсан тохиолдолд олгоно:
2.4.1.төрийн захиргааны төв байгууллага болон аймаг, нийслэлийн Засаг даргын Тамгын газарт 3 дугаар түвшний домэйн нэрийг, тэдгээрт шууд харьяалагдах төрийн захиргааны байгууллагад 4 дүгээр түвшний домэйн нэрийг;
2.4.2.төрийн захиргааны төв байгууллагад харьяалагдах хэдий ч улсын хэмжээнд үйл ажиллагаа явуулдаг байгууллагад гуравдугаар түвшний домэйн нэрийг;
2.4.3.улсын хэмжээнд үйл ажиллагаа явуулдаг орон нутагт байршилтай төрийн захиргааны болон үйлчилгээний байгууллагад орон нутгийн харьяаллыг тусгасан дөрөвдүгээр түвшний домэйн нэрийг;
2.4.4.Нийслэлийн засаг захиргааны нэгжид харьяалагдах төрийн байгууллагад удирдах дээд шатны байгууллагын домэйн нэрийн дөрөвдүгээр түвшний домэйн нэрийг эсхүл орон нутаг, бүсийн нэрийн товчлол бүхий домэйн нэрийг;
2.5.Үйл ажиллагааны чиглэл, үйлчилгээний онцлогийг харгалзан нэмэлт домэйн нэр олгож болно.
2.6.Үйлчлүүлэгчийн хүсэлтээр домэйн нэрийг өөрчилсөн бол өмнөх домэйн нэр хүчингүй болно. 
Гурав.Төрийн байгууллагын цахим хуудас 
байршуулах үйлчилгээ
3.1.Төрийн байгууллагын цахим хуудас байршуулах үйлчилгээг дараах үзүүлэлт бүхий багтаамжаас сонгон үзүүлнэ:
3.1.1. 1 Gb хүртэл;
3.1.2. 20 Gb хүртэл;
3.1.3. 50 Gb хүртэл.  
3.2.Үйлчлүүлэгч нь цахим хуудасны удирдлагын хэсэгт цахим хуудас болон түүний агуулга, мэдээлэл, мэдээллийн санг өөрчлөх, устгах, шинэчлэх эрх бүхий ажилтантай байх ба цахим хуудасны нэвтрэх эрх, нууцлал, цахим хуудасны хөгжүүлэлт, шинэчлэлт, сайжруулалтыг хариуцна.
3.3.Үйлчлүүлэгч нь цахим хуудас байршуулах талбарт төрийн байгууллагын нээлттэй, ил тод байдлыг хангахаас бусад зорилго бүхий зар сурталчилгаа, үндсэн чиг үүргийн бус мэдээлэл бүхий цахим хуудас болон систем байршуулахгүй.
3.4.Цахим хуудасны нөөцлөлтийг сард нэг удаа хийх бөгөөд сүүлийн 3 сарын нөөцлөлтийг хадгална. 
3.5.Үйлчлүүлэгчтэй байгуулсан гэрээ дуусгавар болсноос хойш 30 хоногийн дараа Үндэсний дата төвөөс цахим хуудас байршуулах серверт байршиж байгаа цахим хуудас, түүний нөөцийг устгана. 

Дөрөв.Төрийн байгууллагын цахим 
шуудангийн хаяг олгох үйлчилгээ
4.1.Төрийн байгууллагын цахим шуудангийн хаяг олгох үйлчилгээг дараах үзүүлэлт бүхий багтаамжаас сонгон үзүүлнэ:
4.1.1. 5 Gb хүртэл;
4.1.2. 50 Gb хүртэл.
4.2.Үндэсний дата төв нь үйлчлүүлэгчид өөрийн байгууллагын цахим шуудангийн хаягыг удирдах админ эрхийг олгоно.
4.3.Үйлчлүүлэгч нь өөрийн цахим шуудангийн хаягт ирсэн сэжигтэй болон хортой код бүхий цахим шуудангийн талаар холбогдох кибер халдлага, зөрчилтэй тэмцэх төвд нэн даруй мэдэгдэнэ.  
4.4.Төрийн байгууллагын цахим шууданг хувийн мэдээлэл хадгалах, дамжуулах зориулалтаар ашиглахгүй.       
Тав.Төрийн байгууллагын мэдээллийн 
сан байршуулах үйлчилгээ
[bookmark: _Hlk102557453]5.1.Суурь мэдээллийн сан, үндсэн болон дэмжих системийн мэдээллийн сангаас бусад мэдээллийн санг энэхүү журмын 1.4.5, 1.4.6-д заасан үйлчилгээг ашиглан байршуулна. 
5.2.Байршуулсан мэдээллийн санд төрийн мэдээллийн нэгдсэн сүлжээ, эсхүл нууцлал аюулгүй байдлын шаардлага хангасан сүлжээ (VPN)-ээр дамжуулан хандана.





Зургаа.Төрийн байгууллагын зохиомол 
сервер түрээсийн үйлчилгээ
	6.1.Зохиомол серверийг түрээслүүлэх үйлчилгээний тооцоолуур (CPU), шуурхай санах ой (RAM), хатуу дискийн багтаамж (Hard drive), IP хаягийн үзүүлэлтийг үйлчлүүлэгч сонгоно. 
6.2.Үйлчилгээний гэрээнд зохиомол сервер дээр ажиллах системийн зориулалтыг тусгана. 
6.3.Үйлчлүүлэгчтэй байгуулсан гэрээ дуусгавар болсноос хойш 30 хоногийн дараа Үндэсний дата төвөөс зохиомол серверт байршиж байгаа үйлчлүүлэгчийн өгөгдөл, мэдээллийг түүний нөөцийн хамт устгана. 

Долоо.Төрийн байгууллагын 
зогсуур түрээсийн үйлчилгээ
7.1.Төрийн байгууллагын системийг төрийн мэдээллийн нэгдсэн сүлжээ, Үндэсний дата төвийн хамгаалалтын сүлжээний төхөөрөмжөөр дамжуулан холбоно.
7.2.Үйлчилгээний гэрээнд төрийн байгууллагын байршуулсан тоног төхөөрөмж дээр ажиллах системийн зориулалтыг тусгана.

Найм. Интернэтийн дотоод 
харилцан холболтын үйлчилгээ
8.1.Зөвшөөрлийн тухай хуулийн 8.1 дүгээр зүйлийн 9.4-т заасан тусгай зөвшөөрөлтэй этгээд интернэтийн дотоод харилцан холболтын үйлчилгээ авах хүсэлт гаргана. 
8.2.Үйлчлүүлэгч нь интернэтийн дотоод харилцан холболтын үйлчилгээ  авахаар Үндэсний дата төвтэй гэрээ байгуулсан тохиолдолд үйлчилгээний төлбөрөөс гадна холболтын хураамж төлнө.
Ес.Төрийн байгууллагын үүлэн
тооцооллын системийн үйлчилгээ
9.1.Үүлэн тооцооллын “mCloud” үйлчилгээний тооцоолуур (CPU), шуурхай санах ой (RAM), хатуу дискийн багтаамж (Hard drive), IP хаяг, нөөцлөлт, объект агуулах, Snapshot, Симпл хост, Апп платформ, Удирдлагатай кубернет (managed K8) үзүүлэлтийг үйлчлүүлэгч сонгоно.
9.2.Үйлчилгээний гэрээнд төрийн үүлэн тооцооллын системд ажиллах зориулалтыг тусгана.
9.3.Төрийн байгууллага нь шаардлагад нийцсэн үзүүлэлт бүхий серверийг үүлэн тооцооллын дэд бүтцэд нэгтгэж, гэрээнд заасан нөхцөлийн дагуу ашиглах боломжтой.
9.4.Үйлчлүүлэгчтэй байгуулсан гэрээ дуусгавар болсноос хойш 30 хоногийн дараа Үндэсний дата төвөөс төрийн үүлэн тооцооллын системд байгаа үйлчлүүлэгчийн өгөгдөл, мэдээллийг нөөцлөлтийн хамт устгана.
 
Арав. Үйлчилгээний төлбөр
10.1.Энэ журамд заасан Үндэсний дата төвөөс үзүүлж байгаа үйлчилгээ нь төлбөртэй байна.    
Тайлбар:Энэ заалтыг 2026 оны 01 дүгээр сарын 01-ний өдрөөс эхлэн дагаж мөрдөнө.
10.2.Энэ журмын 1.4.7, 1.4.8-д зааснаас бусад үйлчилгээний төлбөрийг Харилцаа холбооны тухай хуулийн 9.1.5-д заасан аргачлалыг баримтлан Үндэсний дата төвийн захирал батлах бөгөөд цахим хөгжил, харилцаа холбооны асуудал эрхэлсэн төрийн захиргааны төв байгууллагын саналыг тусгасан байна.
10.3.Монгол Улсын Засгийн газраас холбогдох шийдвэр гаргасан тохиолдолд Үндэсний дата төвөөс үйлчилгээний төлбөрийг хөнгөлж, чөлөөлж болно. 
Тайлбар:Энэ заалтыг 2026 оны 01 дүгээр сарын 01-ний өдрөөс эхлэн дагаж мөрдөнө.

Арван нэг.Хяналт

11.1.Үндэсний дата төв нь энэ журмын 1.4-д заасан үйлчилгээ тус бүрээр тайлан гаргаж, улирал тутам цахим хөгжил, харилцаа холбооны асуудал эрхэлсэн төрийн захиргааны төв байгууллагад хүргүүлнэ.




